
BAKOITZAK BERE HILAK HOBIRATU BEHARRA 
Nik ez dakit Urtainen jarraitzai-

leak beren hilak hobiratuko dituz-
ten. Hori ez da nere kontua. Gaur-
koz, badakit, epailaren 2-ko ZERU-
KO ARGIA-n irakurrita, Urtaini Pa-
ris-eraino jarraitzeko gauza diran 
euskal idazleak ere baditugula. Bai-
na hau ere ez da nere kontua. Naiz 
uste izan R. Arregik bezala (ikusi 
Z. A.-ren zenbaki bera, 313-garrena), 
Urtain Euskal-Herriaren opoioa dala, 
mundu honetan gauza triste asko 
aguantatu behar ditugunez, zama 
hau ere leporatuko dugu, gure hilak 
hobiratzen ditubun artean. 

Zoritxarrez, maiz, norperarenak 
etab esteenak hilobiratu beharra to-
katzen zaigu, ehortz-lekurik arkitzen 
baldin badugu. Egia triste hau errea-
lidadea dalako. 

Mikel A. Intxaustik A. Mendiza-
bali esanak, Euskaltzaindiaren egite-

koa kultura osoaren planteamendu-
tik darama. Baina Euskaltzaindiak 
hizkuntzarekikoa du bere bete be-
harra. Gainerakoa, guztiona da. Le-
henago Eusko Ikaskuntza zelakoak 
zerbait nolabait petetzen zuena eta 
orain hutsunera eroria dagoena. 

Kultura orokorra, ekipu lana da; 
bakoitzak bere espezialidadean ari-
tuaz pete beharrekoa. Gu ez gera 
haserratuko, ez da gutxiagorik ere, 
beste elkargo batzuek beste gai ba-
tzuek beteko palituzke. 

Gure hilak, hilburuko txiroa utzi 
zigutenez, hemen ari gera gure txi-
rotasunean ahalegintxoak eginez. 
Zerbait hobea nahiagoko genuen, 
baina degonean dagoana itsasoko 
arainik hoberena. Bitartean, kalte 
baino on gehiago egiten edo egin 
nahirik diardugu, noski. Egintza po-
litikua, hizkuntzatik aparte, ez da 

gure egitekoa eta kultura plantea-
mendu orokorrak ez du beste bide-
rik izanen. Hortarako zer hobe, ba-
koitzak bere egin beharra bete bai-
no? Elkarri laguntza eman beharrean 
elkar joka hasten bagera, ez ote du-
gu heriotza bizkortuko? Ez dugu 
hainbeste hilhobiratzeko kuraidarik 
eta nahiago dugu bizitzaren alde bu-
rrukan egin, kolore guztiekin burru-
katu beharko gerala konbentziturik. 
Eta, burruka honetan, bakoitzak be-
re egintzaz eskeintzea hobeago iza-
nen du, besteeri trabarik jarri gabe. 

Nola daiteke hilak hiziei beren 
nortasunaren izena ematea? Mikel 
A. Intxaustik gauza asko jakingo di-
tu, besteak ere zerbait badakitela 
konturatzen ez bada ere. Biziko ba-
da haurrentzat komediak egin beha-
rra duela? Guk ere, biziko bagera, 
nagusientzat komediak egiten ditu-
gu. Nahi ta nahi ez, bakoitzak to-
katzen zaiona egin behar du mun-
du honetan. Norpere gogoa hori iza-
nezarren. 

Jardutzea da errezena, egiten ne-
kezena. 

Bere izena hila bezala zen euskal 
literaturarako, hila edo sortu gabea. 
«Unamuno» bigarren saria eta «Ago-
ra» lehen saria, hala izango ote zi-
tuan mahaiburuko Euskaltzaindikoak 
izan ez bagina? Sariak inoiz izaten 
dira txarrenen arteko hobetxoenen-
tzat. Hau, ezin dut esan M. A. In-
tzausti gatik, baina bai bere balioak 
guk arkitu ditugula. Baina, badirudi 
poeta haina pedante badala; beste-
la zuzendu beharko ditu bere esa-
nok. 

Gure kultura eragintzan gehieno-
ri baino parte txarragoa tokatu ba-
zaio, errua ez da gurea. 

Baina, esan dituenekin, jakin be-
za, ez digula ezer berri irakatsi, ez 
ideia berririk eman. Berak dion ho-
ri oso aspaldikoa da. Kontu hone-
tan, uste dut, berak izan duela apun-
teria txarra; hau adierazi bai digu. 

Gure egintza hemen eta orain da-
nez, Urtainez oroitu gabe, hemen 
lana egitearen ekintza latzari ora-
tzen diogu —norbaitek gehiago ema-
ten ez duen artean—, gure hilak 
geuk hobiratzearen ahalge gabe, be-
harrak beharturik. Oroi, bidezkoa 
dela bakoitzak bere hilak hobira-
tzea. 

